
					Bu sayfa istinsah edilmiş

fânî dünyâ kime kaldı 

gelimlü gedimlü dünyâ 

son ucı ölümli dünyâ 

yom vereyim hânum 

yerlü kara taglaruñ yakılmasun

gölgelüce kaba agacuñ kesilmesün 

ahir vaktda imândan  kurândan ayırmasun 

amin amin deyenler dîzâr görsün 

günâhlarıñuzı habib hürmetine bagışlasun allah







Hikâyet-i salur kazanuñ evi yagmalandugıdır  



bir gün ulaş oglı erenlerüñ arslanı tülü kuşuñ yavrusı beze miskîn ümedi amit suyınuñ arslanı karacuguñ kaplanı koñur atuñ eyesi hân uruzuñ babası bayındır hânuñ güyegüsi kalın oguz devleti kalmış yigit arkası  han kazan yerinden turmışıdı toksan başlu bân evlerin kurmışıdı toksan yerde ala hali ipek döşenmişidi seksen yerde bâdyalar kurılmışıdı altun ayag sürâhiler dizilmişidi tokuz kara göz hûb suratlu saçı ardına örilü gögsi kızıl dügmelü elleri beleginden kınalu kâfir kızları oguz beglerine sagrak sunup içerlerdi içerek ulaş oglı kazânuñ şarab başına çıkdı kaba dizi üstine çökdi eyitdi 

ünüm añlañ sözüm dinleñ begler yata yata yanımız agrıdı tura tura 

